
Р Е Ф Е Р А Т
ЗА ИЗБОР НА СОРАБОТНИК ВО ЗВАЊЕ АСИСТЕНТ ЗА НАСТАВНО-НАУЧНАТА 

ОБЛАСТ МЕЃУНАРОДНИ ПОЛИТИЧКИ ОРГАНИЗАЦИИ 
НА ПРАВЕН ФАКУЛТЕТ ПРИ УНИВЕРЗИТЕТ „ГОЦЕ ДЕЛЧЕВ“ ВО ШТИП

Cо Одлука бр.1102-144/4 од 16.12.2021 година донесена на 216. седница на Наставно-
научниот совет на Правниот факултет, одржана на 15.12.2021 година, определени сме 
за членови на Рецензентска комисија за избор на соработник во звање асистент, за 
наставно-научната област меѓународни политички организации на Правен факултет при 
Универзитет „Гоце Делчев“ во Штип и тоа во следниов состав:

 – д-р Дејан Маролов - претседател, вонреден професор на Правниот факултет при 
Универзитет „Гоце Делчев“ – Штип, наставно-научна област меѓународно јавно 
право;

 – д-р Ана Никодиновска-Крстевска - член, вонреден професор на Правниот факултет 
при Универзитет „Гоце Делчев“ – Штип, наставно-научна област право на Европска 
Унија;

 – д-р Јорданка Галева, член, доцент на Правниот факултет при Универзитет „Гоце 
Делчев“ – Штип, наставно-научна област меѓународни политички организации.
Конкурсот за овој избор беше објавен во весниците „Слободен печат” и „Коха“ на 

1.12.2021 година и во предвидениот рок се пријави кандидатката: м-р Наташа Донева.
Врз основа на приложената документација на Конкурсот, чест ни е на Наставно-

научниот совет на Правниот факултет да му го поднесеме следниов

И З В Е Ш Т А Ј

По разгледување документите поднесени за Конкурсот за избор на соработник 
во звање асистент за наставно-научна област меѓународни политички организации на 
Правниот факултет, УГД – Штип, Комисијата констатира дека кандидатката м-р Наташа 
Донева е единствена кандидатка којашто се има пријавено и има доставено комплетна 
документација пропишана со Конкурсот. Истата е поднесена во предвидениот рок 
утврден во Конкурсот. Врз основа на тоа, Комисијата постапи кон детално разгледување 
на документацијата и го утврди следново:

Биографски податоци за кандидатката м-р Наташа Донева

Кандидатката м-р Наташа Донева е родена на 24.11.1993 година во Штип. Во 2017 
година дипломира на Правниот факултет при Универзитет „Гоце Делчев“ во Штип, со 
просек 9.55 и се здобива со стручно звање дипломиран правник -Правосудна насока. 
Кандидатката Донева запишува втор циклус на правни студии на истоимениот факултет 
при Универзитет „Гоце Делчев“ во Штип, при што ги завршува истите со просечна оценка 
10,00 и во декември 2018 година го одбранува својот магистерски труд, стекнувајќи се со 
звањето магистер на правни науки - Правосудна насока, 60 ЕКТС и квалификација од 
ниво VII A.

Од септември 2019 година кандидатката е студент на трет циклус студии на Правниот 
факултет „Јустинијан Први“ при Универзитетот „Св. Кирил и Методиј“ во Скопје. Од 
1.8.2019 г.  кандидатката м-р Наташа Донева е избрана за асистент во наставно-научна 
област меѓународни политички организации на Правниот факултет при Универзитет 
„Гоце Делчев” - Штип. 

Паралелно со стекнувањето на своето правничко образование, кандидатка Донева 
стажира во Нотарска канцеларија „Соња Кантарџиска” - Штип, Адвокатска канцеларија 
„Ванчо Жежов” - Штип, Основен суд во Штип, како и во Основното јавно обвинителство 
во Штип.

Во мај 2019 година таа го положува правосудниот испит, за што има приложено 
соодветна документација.

Во поглед на познавањето на странски јазик, како критериум за избор, кандидатката 
м-р Наташа Донева го познава англискиот јазик на C1 ниво, германскиот на B1 и 
шпанскиот јазик на ниво C1 слушање, а ниво B2 за читање, говорна продукција и говорна 
интеракција. 

Од приложената документација се увидува дека кандидатката Донева остварувала и 
серија на активности надвор од нејзиниот образовен курикулум, како што се учество во 
разни проектни активности, учество на натпревари, работилници, обуки итн. Исто така, 
кандидатката Донева се има стекнато со неколку признанија и сертификати меѓу кои и:

 – 6th Futura Regional moot court competition-Human rights protection in front of the 
European Court of Human Rights (ECtHR);

 – YOUTHPASS for Youth Exchanges – YES Youth Entrepreneurship Service, Czech Republic;
 – MYLA: Human Rights Internship Program and Training;
 – NATO SPA Advance Training Course “Towards effective cyber defense in accordance with 

the rules of law”;
 – International Academic Conference “Bratislava Legal Forum 2020”;
 – Online course for law trainees and law students - introduction to the European Convention 

on Human Rights and the European Court of Human Rights - organized by the Bar 
Association of RSM and cooperation with the Council of Europe and the Faculty of Law at 
the University “Goce Delchev” Stip;

 – Bilateral Bulgarian Macedonian Youth Seminar;
 – IDEA Foundation - training - Public speaking and legal argumentation;
 – “DIPLOMATIC NEGOTIATIONS”- Simulation Workshop-Certificate of appreciation.

Од приложената документација, исто така, може да се увиди дека кандидатката Донева 
учествува во остварување на повеќе активности врзани со организирање на конференции, 
настани, работилници, семинари и слично во рамките на Правниот факултет, УГД-Штип. 
Како на пример:

 – Ко-менторство за обука на симулација на судење пред ЕСЧП (moot court competition);
 – Дел од Организацискиот одбор на VI, VII, VIII Меѓународна научна конференција 

„Општествените промени во глобалниот свет” - секција Млади истражувачи;
 – Дел од Организацискиот тим за развој на проектот „Неутралноста како концепт во 

меѓународното право“;
 – Уредник на електронското списание „Students Social Science Journal (SSSJ)“;
 – Дел од тимот и основачите на Правната клиника на Правниот факултет при УГД.
 – Двогодишно членство во дисциплинска комисија при Правниот факултет при УГД;
 – Член на Алумни клуб на Правниот факултет при УГД;
 – Член на Ораторскиот клуб „ROSTRA VETERA“ на Правниот факултет - УГД;
 – Активно учество при организирање и водење на презентации од областа на 

геополитиката, одржани во соработка со Центарот за правно политички истражувања;
 – Член на Националното координативно дело за давање бесплатна правна помош;

Покрај стекнатото практично искуство, кандидатката м-р Наташа Донева има 
приложено и список на објавени ракописи:

Список на објавени научни и стручни трудови

1. Rogleva Aleksandra аnd Doneva Natasha (2021) Corruption risk in implementing urgent 
public procurement during covid -19 pandemia in R. North Macedonia, Collection of Papers 
from online International Academic Conference of PhD. Students and Young Researchers, 
The Milestones of Law in the Area of Central Europe 2021“.

2. Донева Наташа (2021) „Меѓународните влијанија при создавање на уставите”, 8. 
Меѓународна научна конференција „Општествените промени во глобалниот свет” - 
Секција Млади истражувачи, ISBN 978-608-244-838-1.

3. Донева Наташа (2020) „Правната етика во САД елаборирана низ призмата на модел 
стандардите на ABA”, 7. Меѓународна научна конференција „Општествените промени 
во глобалниот свет” - Секција Млади истражувачи; ISBN 978-608-244-767-4.
(https://eprints.ugd.edu.mk/cgi/users/home?screen=EPrint%3A%3AView&eprintid=27247 )

4. Донева Наташа и Трајковска Елена (2020) „Перспективите за европски устав”, 7. 
Меѓународна научна конференција „Општествените промени во глобалниот свет” - 
Секција Млади истражувачи,  ISBN 978-608-244-767-4.
(https://eprints.ugd.edu.mk/cgi/users/home?screen=EPrint%3A%3AView&eprintid=27251 )

5. Донева Наташа и Газепова Вероника (2020) Заштита на правото на здрава животна 
средина низ праксата на Европскиот суд за човекови права; Правен дијалог бр.21, 
ISSN: 1857-7644.

6. Донева Наташа (2019) „Виртуелна закана или реална опасност - Сајбер тероризмот 
низ призмата на најекспонираните сајбер напади”,  Шеста Меѓународна научна 
конференција „Општествените промени во глобалниот свет“ - Секција Млади 
истражувачи,  ISBN 978-608-244-646-2.
(https://eprints.ugd.edu.mk/cgi/users/home?screen=EPrint%3A%3AView&eprintid=27377 )

7. Донева Наташа и Буралиев Иван (2019) „Истанбулска конвенција-сеопфатна 
регулатива или уште едно парче хартија во низа”, 6. Меѓународна научна конференција 
„Општествените промени во глобалниот свет“ - Секција Млади истражувачи,  ISBN 
978-608-244-646-2. 
(https://eprints.ugd.edu.mk/cgi/users/home?screen=EPrint%3A%3AView&eprintid=27376 )

8. Донева Наташа (2019) „Меѓународно воено/хуманитарно право”, Student’s Social 
Science Journal, Issue Number 7, ISSN 2545-4021.
(https://eprints.ugd.edu.mk/cgi/users/home?screen=EPrint%3A%3AView&eprintid=22559 )

9. Донева Наташа (2018) „Боите на криминалот”, Student’s Social Science Journal, Issue 
Number 6,  ISSN 2545-4021.
(https://eprints.ugd.edu.mk/cgi/users/home?screen=EPrint%3A%3AView&eprintid=22558 )

10. Донева Наташа (2018) „Еволуцијата на казненото право низ призмата на историските 
рамки”, Student’s Social Science Journal, Issue Number 5, ISSN 2545-4021.  (https://eprints.
ugd.edu.mk/cgi/users/home?screen=EPrint%3A%3AView&eprintid=22560)

11. Донева Наташа и  Коцева Анастазија (2018) „Продорот на современиот концепт за 
сурогатство низ државната легислатива”, Student’s Social Science Journal, Issue Number 
5, ISSN 2545-4021.
(https://eprints.ugd.edu.mk/cgi/users/home?screen=EPrint%3A%3AView&eprintid=22561)

12. Донева Наташа и Коцева Анастазија (2015) „Нирнбершки процес”, Student’s Social 
Science Journal, Issue Number 3, ISSN 2545-4021.
(https://eprints.ugd.edu.mk/cgi/users/home?screen=EPrint%3A%3AView&eprintid=28896)

ЗАКЛУЧОК И ПРЕДЛОГ

Согласно со Законот за високото образование и Правилникот за посебните услови 
и постапката за избор во наставно-научни, наставно-стручни, научни, наставни и 
соработнички звања на Универзитетот „Гоце Делчев“ – Штип, Рецензентската комисија 
ја разгледа документација која ѝ беше доставена за Конкурсот за избор на соработник 
во звање асистент за наставно-научната област Меѓународни политички организации 
објавен во дневните весници „Слободен печат“ и „Коха“ на 1.12.2021 година и се произнесе 
за следното: 

На Конкурсот за избор на соработник во звање асистент за наставно-научната 
област меѓународни политички организации, Комисијата констатира дека се пријавила 
единствено кандидатката м-р Наташа Донева, која ја поседува целосната документација 
предвидена со Конкурсот.

По детално прегледување на приложените документи на кандидатката м-р Наташа 
Донева, Комисијата заклучи дека кандидатката м-р Наташа Донева има завршено 
додипломски правни студии со просечна оценка 9,55 и постдипломски правни студии 
со просечна оценка 10, со што се стекнува со 300 ЕКТС односно со титулата магистер 
на правни науки - Правосудна насока. Врз основа на тоа, Комисијата констатира дека 
кандидатката го исполнува критериумот за магистер од соодветната област со просечна 
оценка од додипломски и постдипломски студии над утврдениот праг во Конкурсот 
од оценка 8.00. Кандидатката исто така има доставено сертификат за познавање на 
англискиот јазик, како еден од светските јазици, со што го исполнува и вториот критериум 
предвиден во Конкурсот. Освен овие предуслови за избор, кандидатката во документите 
доставени на Конкурсот пријавува и одреден творечки опус од областа во која конкурира 
за избор, како и претходно работно искуство како асистент во истоимената област на 
Правниот факултет при Универзитетот „Гоце Делчев“ во Штип. Покрај овие активности, 
кандидатката м-р Наташа Донева пријавува учество на повеќе научни и стручни 
конференции, работилници и слично, за што има приложено стекнати признанија и 
сертификати. 

Врз основа на образложеното, Рецензентската комисија смета дека кандидатката м-р 
Наташа Донева во целост ги исполнува законските услови согласно Законот за високо 
образование и Правилникот за посебните услови и постапката за избор во наставно-
научни, наставно-стручни, научни, наставни и соработнички звања на Универзитетот 
„Гоце Делчев“ – Штип, кои се наведени во Конкурсот за избор на соработник во звање 
асистент. Врз основа на тоа, Рецензентската комисија едногласно и со задоволство му 
предлага на Наставно-научниот совет на Правниот факултет при Универзитет „Гоце 
Делчев” - Штип да ја избере м-р Наташа Донева за соработник во звање асистент за 
научната област меѓународни политички организации. 

РЕЦЕНЗЕНТСКА КОМИСИЈА

Д-р Дејан Маролов, вонреден професор 
на Правниот факултет при 
Универзитет „Гоце Делчев“ – Штип, 
наставно-научна област меѓународно јавно право, претседател, с.р.
Д-р Ана Никодиновска-Крстевска, вонреден професор 
на Правниот факултет при 
Универзитет „Гоце Делчев“ – Штип, 
наставно-научна област право на Европска Унија, член, с.р.
Д-р Јорданка Галева, доцент на 
Правниот факултет при 
Универзитет „Гоце Делчев“ – Штип, 
наставно-научна област меѓународни политички организации, член, с.р.

                                                                                                     


